
Ju faleminderit shumë miq dhe kolegë, ju faleminderit president Crvenkovski për mundësinë të 

flas sot këtu.  Poashtu dëshiroj të falënderoj që inkuadruat edhe kolegun tim nga Bashkimi 

Evropian që të mund të vërtetoj një herë e përgjithmonë se Shtetet e Bashkuara nuk e kanë fjalën 

e fundit.  Çmojmë këtë dhe tribinat e mëparshme që i keni organizuar, pasi që ofrojnë mundësi 

për këmbim të ideve dhe mendimeve në një forum të hapur.  Më vjen mirë që jam i ftuar si 

pjesmarrës mes një grupi njerëzish të shquar, për të prezentuar mendimet e mija mbi ardhmërinë 

nga pikëpamja amerikane.   

 

Si edhe në Amerikë, ku presidenti Obama morri detyrën para tre muaj dhe administrata e re 

vazhdon të formohet, edhe këtu në Maqedoni siç edhe vetë e dini z. president, po ndodh ndërrimi 

i presidentëve.  Më herët këtë muaj presidenti ynë vizitoi Evropën dhe përsëriti rëndësinë e 

partneritetit të bazuar në interesa të përbashkëta dhe respekt të përbashkët.  Para një viti Shtetet e 

Bashkuara dhe Republika e Maqedonisë deklaruan Partneritet strategjik me një dokument të 

nënshkruar nga sekretari i shtetit dhe ministri i jashtëm i Maqedonisë.  Ne u angazhuam të 

punojmë së bashku, të krijojmë mundësi dhe të ballafaqohemi me sfidat.  Siç tha presidenti 

Obama para pak kohe në Stamboll “ne kemi interesa të përbashkëta dhe vlera të përbashkëta, dhe 

mund të kemi partneritet që është në shërbim të shpresave dhe ëndërrave tona të përbashkëta”.  

Si përfaqësues i presidentit në Republikën e Maqedonisë mendoj se ky është një forum i qëlluar 

për t’i cituar  deklaratat e vetë presidentit Obama si këndvështrim për diskutimin e ardhmërisë së 

Maqedonisë.  Shpresojmë, kuptohet, se në frymën e miqësisë dhe vlerave të përbashkëta, këto 

mendime do të nxisin debat dhe analizë edhe më tej.   

 

Derisa vitet që vijnë do të sjellin sfida serioze në tërë botën, besojmë se Maqedonia gjendet në 

një udhëkryq historik.  Në Strazbur presidenti Obama tha “Të gjithë ne gjendemi në një 

udhëkryq; kemi ardhur deri të një moment kur çdo popull dhe çdo qytetar duhet më në fund të 

zgjedh se si do t’i përgjigjemi botës e cila është zvogëluar dhe është më e lidhur se gjithmonë”.  

Përparime të mëdha në fusha të ndryshme janë të mundshme në Maqedoni.  Shtetet e Bashkuara 

dhe vende të tjera mund të ndihmojnë të hapet dera për një ardhmëri më të mirë , mirëpo 

përgjegjësia për këtë ardhmëri është vetëm në duart e Maqedonisë. 

 

Populli i Maqedonisë demonstroi se mund të mbajë zgjedhje të mira.  Vendi mbajti zgjedhje që 

plotësuan pjesën më të madhe të standardeve demokratike ndërkombëtare.  Zgjedhjet ishin të 

mira mirëpo jo të përsosura.  Eksperienca jonë për më shumë se 230 vjet në Shtetet e Bashkuara 

tregon se ky process kërkon vlerësim dhe angazhim të vazhdueshëm.  Përdorni atë që keni 

mësuar nga zgjedhjet 2009 për të bërë përmirsime të mëtejshme në Maqedoni, me lidership që ka 

vetëbesim - lidership që vazhdon të refuzojë frikësimin dhe që respekton opozitën dhe mundohet 

të depolitizon çështje në mënyrë që të tejkalojë mosmarrveshjet e vogla.   

 

Në shkurt presidenti Obama përkujtoi se “demokracitë më të fuqishme zhvillohen në debate të 

shpeshta dhe të gjalla, mirëpo qëndrojnë kur njerëz me bekgraunde dhe besime të ndryshme 

gjejnë mënyrë t’i lënë anësh dallimet e vogla në shërbim të një qëllimi të madh”.   

 

Z. president, një opozitë poashtu duhet të jetë konstruktive dhe të shfrytëzojë mundësitë për të 

punuar me qeverinë kur mund të bëhen përmirsime për të mirën e vendit. 

 

Populli i Maqedonisë- the gjithë njerëzit- maqedonas dhe shqiptarë, turq, vllehë, romë, 

boshnjakë, sërbë, të krishterë, myslimanë, të djathtë, të majtë, burra, gra, student, fëmijë - nuk 

dëshiroj të harroj dike -  të gjithë meritojnë zyrtarë të zgjedhur, në qeveri dhe në opozitë, në nivel 

nacional dhe lokal, që punojnë për popullin, jo për një parti politike. 

 

Maqedonia gëzon mbështetje të madhe nga bashkësia ndërkombëtare, siç shihet edhe nga kolegët 

e mi sot këtu- nga Shtetet e Bashkuara, nga aleatët tanë evropianë dhe Bashkimi Evropian, nga 

institucionet finansiare ndërkombëtare, të cilat poashtu kanë potencuar gatishmërinë për të dhënë 

mbështetje.  

 

Me 4 prill në Strazbur presidenti Obama publikisht përsëriti angazhimin e Amerikës për 

antarsimin e Maqedonisë në NATO.  Ai tha: “Presim ditën kur do t’i dëshirojmë mirëseardhje 

Maqedonisë në Aleancë”.  Poashtu të gjithë aleatët përsëritën këtë angazhim duke nënvizuar 

porosinë nga samiti i Bukureshtit para një viti.   

 

Samiti i Strasburgut riafirmoi mbështetjen për Maqedoninë, por sigurisht na përkujtoi çështjen e 

emrit. Ne e dimë se kjo nuk është e lehtë.  

 

Çështja mund të zgjidhet. Shtetet e Bashkuara e inkurajojnë  qeverinë dhe pasuesin tuaj, 

presidentin e ri, që gjithashtu të ndjekin angazhimin e përtërirë që ata kanë bërë për të sjellë në 

tryezën e bisedimeve strategjinë, propozimet, dhe këmbëngulje në faqen e vështirë, për të 

zgjidhur këtë mosmarrëveshje sa më shpejt të jetë e mundur në të mirë të qytetarëve të të dy 

vendeve. Natyrisht ne e kemi të njëjtin mesazh për miqtë dhe aleatët tanë - Greqinë. Ne e dimë se 

kjo çështje është e vështirë dhe siç tha Presidenti Obama në lidhje me përballjen e ndonjë 

problemi, "në qoftë se kjo do të ishte e lehtë tashmë do të ishe kryer. Dikush tjetër do ta kishte 

kryer atë. Por, nëse ne nuk përpiqemi, nëse nuk arrijmë lartë, atëherë ne nuk do të bëjmë ndonjë 

përparim. Unë mendoj se mund të bëhet shumë përparim. "  

 

Maqedonia ka vepruar në mënyrë impresionuese me kontributet e saj në paqen dhe sigurinë 

globale, dhe ne ju falenderojmë për këtë z. President Crvenkovski në rolin tuaj si komandant i 

përgjithshëm, për të arriturat mbresëlënëse të ushtarëve të Maqedonisë në këtë fushë, duke 

përfshirë angazhimin e tyre në Irak dhe Afganistan ku kemi shërbyer krah për krah.  

 

Ne gjithashtu e përgëzojmë Maqedoninë për njohjen e Kosovës vitin e kaluar. Qasja konstruktive 

e Maqedonisë për sigurinë rajonale ka qenë një faktor i rëndësishëm për stabilitetin në Ballkan.  

 

Siç kemi dëgjuar ne të gjithë presim që viti 2009 të jetë një vit i vështirë ekonomik. Shkalla e 

krizës është e tillë që ne nuk e kemi parë në dekada.  

 

Pas Samitit të G20 në Londër, presidenti Obama vuri në pah se sa të ndërlidhura janë ekonomitë 

tona. Ai tha, "Në shtëpi, unë shpesh kam folur për një epokë të re të përgjegjësisë. Dhe unë besoj 

fuqimisht se kjo epokë nuk duhet të përfundojnë në kufijtë tonë. Në një botë që gjithnjë e më 

shumë është e ndërlidhur, ne të gjithë kemi përgjegjësi për të punuar së bashku në zgjidhjen e 

sfidave të përbashkëta. Dhe megjithëse do të merr kohë, unë jam i bindur se ne do ta rindërtojmë 

prosperitetin global në qoftë se ne veprojmë me sens dhe qëllim të përbashkët, këmbëngulje, dhe 

optimizmi ndaj kërkesave të momentit."  

 

Siç e dini, Shtetet e Bashkuara si partner strategjik dhe unë personalisht, kemi kërkuar profile të 

larta për mundësinë e investimeve të shumta në Maqedoni.  

 

Për të përtërirë prosperitetin, ne duhet të kërkojmë investime që krijojnë vende pune; investime 

në infrastrukturë që rrit prodhimin ekonomik dhe burimet e vlerës për afat të gjatë. Për këtë 

qëllim, ne e admirojmë fokusimin e Maqedonisë që ka vendosur në arsim. Klasi i parë i sistemit 

arsimor është thelbësor për të ardhmen ekonomike të Maqedonisë dhe për cilësinë e demokracisë 

këtu. Shtetet e Bashkuara e kanë mbështetur fuqishëm këtë synim duke investuar më shumë se 

tre milion dollarë në rinovimin e 120 shkollave dhe kemi dërguar qindra qytetarë të Maqedonisë 

në shkollim ose programe të ndryshme shkëmbimi në fushën e arsimit. Në lidhje me këtë dua të 

theksojë se e vlerësoj lartë vendimin e qeverisë për tu bërë partner me kontributin e saj në 

programin Fulbright, duke bërë të mundur zgjerimin e konsiderueshëm të programit shkëmbim 

arsimor.  

 

Sundimi i ligjit është gjithashtu çështje që vazhdon të peshojë poshtë ekonominë. Edhe pse ka 

patur disa avansime në masat e transparencës dhe parashikueshmërisë në vend, korrupsioni dhe 

mungesa e transparencës mbeten probleme. Investitorët, tregtarët, dhe njerëzit e biznesit, qoftë të 

brendshme apo të jashtëm, duan që parashikueshmëria të jetë transparente, si dhe besueshmëri në 

sistemin gjyqësor. Nëse nuk ka fat në mundësinë për të zgjedhur mosmarrëveshjet në mënyrë të 

drejtë, nuk është me vlerë kontrata e shtypur në letër.  

 

Mosveprimi në sundimin e ligjit dhe përparimi i ngadalshëm në procesin e decentralizimit do të 

kontribuojnë në perceptimin se  Maqedonia nuk është gati për çastin vendimtar  - ky është një 

perceptim që duhet të trajtohet përmes veprimeve të forta dhe vendimtare. 

 

Implementimi i plotë i Marëveshjes Kornizë të Ohrit dhe veçanërisht procesi i rëndësishëm i 

decentralizimit mbetet i papërfunduar. Kur njerëzit e kuptojnë se fjala e tyre mund të ndëgjohet 

në bashkësite ku jetojnë dhe për të ardhmërinë e tyre, ndodhin sende të mira. Shtetet e Bashkuara 

janë të gatshëm të ndihmojnë që ky proces të shkojë përpara dhe i mirëpresim deklaratat nga 

liderët në Maqedoni të cilit i japin mirënjohje këtyre ndryshimeve për të ardhmen.     

 

Amerikanët të cilët e njohin Maqedoninë respektojnë ngjajshmërine e thellë të dy vendeve tona: 

të dyja vendet jemi shoqëri multietnike dhe multi konfesionale. Në Amerikë ne e kemi kuptuar – 

duhet të pranoj se shumë ngadalë – se diversiteti është fuqia jonë e vërtetë dhe dhe pasuria jonë e 

vërtetë. Qytetarët e Maqedonisë kanë talent të madh dhe potencial të shkëlqyeshëm. Por ka baza 

reale për shqetësim se ndarjet etnike mund ta mbajnë Maqedoninë prapa dhe ndoshta edhe të 

vënë në rrezik ardhmërinë e saj. Ashtu siç ju tha edhe Presidenti Obama një grupi të rinjësh në 

Stamboll, gjëja më e rëndësishme është dialogu. Takim me njerëz të kulturave dhe prejardhjeve 

të ndryshme, edhe në vetë shtetin tuaj, ju mund ta kuptoni se je mund të pëlqeni gjuhë të 

ndryshme, ose të keni besim të ndryshëm, por përsëri në fund del se gjërat të cilat i kemi të 

përbashkëta janë më të rëndësishme se gjërat të cilat i kemi të ndryshme. Të rinjtë mund të 

ndihmojnë shumë, të moshuarit “janë të dhënë pas shprehive, dine të shikojnë me dyshim dhe 

mbajnë shumë inatin.”      

 

Ne vlerësojmë si të rëndësishme dhe lëvizëse që për herë të parë në historinë demokratike të 

Maqedonisë, një kandidat presidencial bëri fushatë jashtë vendit ku jetojnë vetëm grupi i  tij 

etnik, dhe fitoji një mbështetje të rëndësishme dhe poashtu kishim edhe gruan e parë e cila 

kandidatoheshte në garën për President. Shpresoj se kjo është një dritare kah ardhmëria e 

Maqedonisë, ardhmëri në të cilën trashigimia enike është e vlerësuar, por që nuk i ndan njerëzit 

në kategori të ndryshme dhe ardhmëri në të cilën më shumë gra do të marrin pjesë në politikë.  

 

Unë i shtrova para jush disa probleme të rënda, me disa prej të cilave ju jeni ballafaquar z. 

President dhe disa të tjera me të cilat do të ballafaqohet pasardhësi juaj. Jam shumë  i kënaqur që 

mund të them se në pesë vitet e kaluara, me të vërtetë së bashku kemi pasur një përparim, dhe ne 

ju faleminderojmë për mundin dhe lidershipin tuaj, duke përfshirë këtu edhe këtë lloj të dialogut 

ndërkombëtar.   

 

Duke pranuar se percepcionet për vendin tim kanë qënë të lëvizshme dhe konfuze në vite, ne 

përkujtohemi për çdo ditë se percepcionet kanë një ndikim shumë të madh në definimin e 

realitetit. Ne i kushtojmë rëndësi të madhe asaj se si Maqedonia është e parë dhe e kuptuar nga 

qeveria jonë, nga Kongresi, nga mediat dhe opinion publik në Shtetet e Bashkuara.  Unë dhe 

Ambasada jonë jemi të përkushtuar që të ndihmojmë në atë percepcion dhe mirëkuptim, si 

partner, miq dhe aleatë.  

 

Shetet e Bashkuara qëndrojnë së bashku me popullin e Maqedonisë në përpjekjet për një të 

ardhme më të mirë, duke përfshirë këtu edhe anëtarsimin në institucionet Euro-Atlantike. Në 

këtë drejtim, ne kemi investuar në Maqedoninë dhe në suksesin e saj – më shumë se 500 milion 

dollarë amerikan në ndihma qysh prej pavarsimit të vendit dhe një godinë të re të Ambasadës në 

të cilën së shpejti do të shpërngulemi.  

 

Pas kthimit nga Evropa, Presidenti jonë e përkujtoi Kongresin dhe popullin amerikan se “për një 

kohë të gjatë, shumë persona në Vashington kanë marrë vendime të rënda për një kohë tjetër dhe 

në një ditë tjetër. Ka pasur një tendencë për të përfituar poena politike në vend se të përvishen 

krahët për të zgjedhur problemet reale. Kjo nuk duhet të jetë një prej atyre kohërave”. Besoj se 

këto janë mendime të cilat mund të aplikohen në të gjithë Atlantikun dhe në të gjithë botën 

poashtu, duke përfshirë këtu edhe Maqedoninë.   

 

Në fund z.President, në kohën kur ju e mbaroni mandatin tuaj shpresoj se do të më lejoni të citoj 

Presidentin tonë Barak Obama në fillim të mandatit të tij gjatë fjalimit të inauguracionit. “Në 

këtë ditë , jemi mbledhur sepse kemi zgjedhur shpresën në vend të frikës, bashkim ndaj një 

qëllimi në vend të konfliktit dhe mosmarveshjeve. Në këtë ditë, ne vimë për të shpallur fundin e 

ankesave të parëndësishme dhe premtimeve të parealizuara, kundërakuzave dhe doket e vjetra, 

që për një kohë të gjatë e kanë ngulfatur politikën tone. Ne mbetemi një kombi  ri, dhe ka erdhur 

koha që t’i lëmë anësh sendet fëmijërore. Ka erdhur koha që ta rikonfirmojmë shpirtin tonë të 

durueshëm; të zgjedhim zgjedhim historinë tonë më të mirë; të çojmë përpara atë dhuratë të 

vlefshme, atë ide fisnike të trashiguar gjeneratë pas gjenerate: premtimin e dhënë nga Zoti se të 

gjithë janë të barabartë, të gjithë janë të lire dhe të gjithë meritojnë mundësi për ta gjetur 

lumturinë e plotë.”     

 

Ne do të vazhdojmë të ndihmojmë qytetarët e Republikës së Maqedonië për të arritur ardhmërinë 

që aq shumë e meritojnë.   

 

Ju faleminderit shumë. Blagodaram.  

 

 

 

 

 

 


